ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ԼՐԱՑՈՒՄ,   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Հայաստանի Հանրապետության արդարադատության նախարարության քրեակատարողական հիմնարկների շենքային պայմանների բարելավման նպատակով՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն՝ առանց ֆինանսական միջոցների նախատեսման, հայտարարվել է «ՀՀ ԱՆ ՔԿԾ-ԳՀԾՁԲ-25/6» ծածկագրով  գնման ընթացակարգ, որի արդյունքում՝ ՀՀ ԱՆ քրեակատարողական ծառայության և «ԱՐԽԻ ԹՈՒԼՍ» ՍՊԸ-ի միջև 22.04.2025 թ.-ին կնքվել է N ՀՀ ԱՆ ՔԿԾ-ԳՀԾՁԲ-25/6 գնման պայմանագիրն, ըստ որի նախատեսված է ձեռքբերել՝ ՀՀ  ԱՆ «Աբովյան քրեակատարողական հիմնարկում գոյություն ունեցող կանանց տեղամասը անչափահասների և մինչև 21 տարեկան անձանց պահման վայրի վերակառուցման և հարդարման աշխատանքների նախագծանախահաշվային փաստաթղթերի կազմման ծառայություններ և պայմանագրի գումարը կազմում է՝ 1,980,000 ՀՀ դրամ:
Վերը նշված ծառայությունների ձեռքբերումը պայմանավորված է այն հանգամանքով, որ անչափահասները և մինչև 21 տարեկան անձինք հանդիսանում են խոցելի խումբ, վերջիններիս վերասոցիալականացումն ավելի արդյունավետ իրականացնելու նպատակով՝ հաշվի առնելով անազատության մեջ գտնվելու հանգամանքը, նախատեսվել է անչափահաս և մինչև 21 տարեկան անձանց անազատության մեջ գտնվելու ժամանակահատվածում վերջիններիս պահել առանձնացված վայրում՝ հաշվի առնելով տարիքը և առանձնահատկությունները։ 
Նախատեսվում է ՀՀ ԱՆ «Աբովյան քրեակատարողական հիմնարկում գոյություն ունեցող կանանց տեղամասը վերափոխել անչափահասների և մինչև 21 տարեկան անձանց պահման վայրի, ինչի նպատակով անհրաժեշտ է իրականացնել  վերակառուցման և հարդարման աշխատանքներ՝ նոր սանհանգույցների իրականացում անհատական ցնցուղներով, նոր զբոսաբակերի կառուցում, ներքին ջրամատակարարման և ջրահեռացման համակարգերի իրականացում, նոր էլ. մատակարարման ցանցերի ստեղծում, տանիքում օդատարների իրականացում, նոր խցերի, կացարաների և աշխատասենյակների վերակառուցում։
Վերջնական նպատակը և նշված աշխատանքները հնարավոր չէ իրականացնել ընթացիկ վերանորոգման միջոցով, քանի որ անհրաժեշտ է իրականացնել մեծածավալ շինարարական (վերակառուցման) աշխատանքներ, ինչի նպատակով անհարժեշտ է  ձեռքբերել նախագծանախահաշվային փաստաթղթերի կազմման ծառայություններ, ինչպես նաև նախագծանախահաշվային փաստաթղթերի փորձաքննության ծառայություններ՝ 200,000 ՀՀ դրամի չափով:
ՀՀ  ԱՆ «Աբովյան քրեակատարողական հիմնարկում գոյություն ունեցող կանանց տեղամասը անչափահասների և մինչև 21 տարեկան անձանց պահման վայրի վերակառուցման և հարդարման աշխատանքների նախագծանախահաշվային փաստաթղթերի կազմման և փորձաքննության ծառայությունների ընդհանուր գումարը կազմում է 2,180,000 ՀՀ դրամ, որը նախատեսվում է ձեռքբերել 1120.«Քրեակատարողական ծառայություններ» ծրագրի շրջանակներում՝ 31003.«Քրեակատարողական հիմնարկների շենքային պայմանների բարելավում» միջոցառման՝ 5134.«Նախագծահետազոտական ծախսեր» տնտեսագիտական դասակարգման հոդվածով: Նշված ծառայությունների համար անհրաժեշտ 2,180,000 ՀՀ դրամ գումարը նախատեսվում է ապահովել 1120.«Քրեակատարողական ծառայություններ» ծրագրի՝ 31002.«ՀՀ արդարադատության նախարարության քրեակատարողական  ծառայության կարողությունների զարգացում և տեխնիկական հագեցվածության ապահովում» միջոցառման՝ 5122.«Վարչական սարքավորումներ» տնտեսագիտական դասակարգման հոդվածից առաջացած տնտեսված գումարներից: 
[bookmark: _GoBack]2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի ՀՀ  ԱՆ «Աբովյան քրեակատարողական հիմնարկում գոյություն ունեցող կանանց տեղամասը անչափահասների և մինչև 21 տարեկան անձանց պահման վայրի վերակառուցման և հարդարման աշխատանքների նախագծանախահաշվային փաստաթղթերի ձեռքբերումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5․6 կետին, մասնավորապես, ազատությունից զրկված անձանց արժանապատիվ պահպան պայմանների ապահովմանը։

